
Аннатация: Ушбу мақола боланинг индивидуал хусусиятларини, 
атроф-муҳитни англаш ва идрок этиш, ёш даврга нисбатан ривожланаётган 

Ота-оналарнинг энг катта орзуларидан бири фарзандларининг бахтни, 
камолини кўриш. Худди шу масала бугунги кунда мамлакатимизда нафақат 
ота-оналар балки жамиятимизнинг олдида турган долзарб муаммолардан 
биридир. Бугунги кунда кўплаб ота-оналар, педагоглар бола шахсининг 
таълим-тарбия жараёни, бу жараённинг психологик омиллари билан уйғун 
равишда таъсир ўтказишни истайди.  
         Бунинг учун эса, энг аввало ёш даврлар психологияси хусусиятларини 
билишлари, инобатга олишлари даркор. Ёш даврлар психологияси фан 
сифатида боланинг индивидуал хусусиятларини, атроф-муҳитни англаш ва 
идрок этиш, ёш даврга нисбатан ривожланаётган психик даражасини 
ўрганиш ва уни такомиллаштиришдан иборат.  
       Ҳар бир ёшда бирор функциянинг ривожланиши бошқа бир функциянинг 
сусайиши ҳисобига рўй беради. Масалан, болаликнинг илк боғча ёшида 
фазога мослашув жуда кучайса, кейинчалик унинг ўрнини вақтни адекват 
идрок қилиш кучаяди. Қарияларнинг бирор нарсалар хусусида 
билимдонлиги, маълумотлар дунёсидаги яхши ориентацияси, психомоторик 
функциялар ва бевосита билиш жараёнларининг сусайиши ҳисобига рўй 
беради.  
       Худди шундай, боланинг 3-5 ёш даври тилни, унинг луғавий ва 
структуравий хусусиятларини ўзлаштиришга жуда мақбул бўлса, етуклик 
даври бўлмиш 45-55 ёшларга келиб айни шу сифат деярли ўзини йўқотади 
(«тил қотиб қолади»). Бир томондан, бошқалар, тенгқурлар билан яқинроқ 
алоқада бўлишга интилиш, гуруҳ нормаларига бўйсуниш, иккинчи томондан, 
мустақилликнинг ошиши ҳисобига бола ички руҳий оламида айрим 
қийинчиликлар кузатилади.  
       Ўзгаларни англаш билан ўз-ўзини англаш ўртасида ҳам қарама-
қаршиликлар пайдо бўлади. Кўпинча ўсмир ўз имкониятларини юқори 
баҳолайди, бошқалар эса унинг кучи, иродаси ва салоҳиятига ишончсизлик 
билан қарайди. Лекин шундай бўлса-да, ўзини нима қилиб бўлса ҳам ҳеч 
бўлмаганда тенгқурлар жамияти томонидан тан олинишига эришишга 
интилади ва улар билан мулоқот ҳаётининг маъносига айланиб қолади.  

          Шахс индивидуал тараққиётининг энг мухим омилларидан бири унинг 
ёшга боғлиқ хусусиятларидир. Чунки тараққиётнинг хар бир ёш босқичи 
ўзининг ривожланиш омилларига, қонуниятларига, янгиликлари ва 
ўзгаришларига эга бўлиб, улар шахснинг характери, темпераменти, 
иқтидори, билиш жараёнларига бевосита таъсирини ўтказади. Психологияда 
исбот қилинган фактлардан бири шуки, турли даврлардаги инсон тараққиёти 
ўта мураккаб жараён бўлиб, хар бир даврнинг ўз қонуниятлари мавжуд.  
         Шундан келиб чиқиб бола билан муомала муносабатга киришганда хар 
бир инсон боланинг ёш хусусиятларини хисобга олиши лозим. Шунга 
мувофиқ холда айтиш мумкинки  ўсмирлик даврида боланинг хулқ атворида 
ўжарлик, тажанглик, гапга кирмаслик, ўз камчиликларини тан олмаслик каби 
салбий холатлар яққол номоён бўлади. 
        Ўсмирларнинг яна бир мухим хислати – уларда юксак даражадаги 
дўстлик, ўртоқлик, улфатчилик, мухаббатнинг вужудга келишидир. Атракция 
(ёқтириш, ўзига жалб этиш)деб аталадиган ҳиссиёт пайдо бўлади (бу 
даврларда) ёқтиришдан то севги, муҳаббат каби чуқур эмоционал боғлиқлик 
ҳам шу ҳис асосида пайдо бўлади: ижтимоий психологияда мазкур 
ҳиссиётнинг асл сабаблари ижтимоий мотивлари – шерикларнинг битта 
макон ва замонда эканликлари, тез-тез учрашиб туришлари таъсирида пайдо 
бўлади ва ўспириннинг ўз-ўзини ҳурмат қилиши, бошқалар билан 
муносабатда тоқатлироқ бўлишига таъсир кўрсатар экан, ўсмир атрофида у 
ёқтирган ва уни ёқтирадиган одамларнинг бўлиши катта тарбиявий аҳамияга 
эга. 
        Дўстлик ўсмир учун «алтер – эго» яъни иккинчи «мен» ҳисобланиб, у 
билан бирга дарду – хасратларини  муҳокама қилади, одатда бир жинс 
вакиллари ўртасида бўлади. Асосан 2 киши, баъзан 3 – 4  киши бўлиш 
мумкин. Дўстликнинг асосий шарти – ўзаро   бир –бирини  тушунишдир. 
Дўстлар гап – сизлар ҳам юз ифодаси, юришни тушуниб оладилар. Дўстлик – 
бир – бирини  аяш, ғамхурлик қилиш, қўллаб – қувватлаш, мехр, хатоларни 
биргаликда тузатиш демакдир. Мана шу сифатлар ардоқланса дўстлик узоқ 
давом этади. Ёш ўтган сари бу дўстлик юксак қадриятга айланади. Аттраксия 
2 кўринишдадир. У ўсмирни самимийроқ, ҳар нарсага қодир ва кучли қилади. 
Дастлаб симпатия – ёқтириб қолиш босқичи, кейинчалик эса ҳақиқий севги 
пайдо бўлади. Баъзи ота – оналар  бу даврдаги авждан чўчийдилар, баъзи 
айниқса қизларга тақиқлайдилар ҳам. 
            Энг муҳими хар бир ота-она бу даврда ваҳимага тушуб қолиши керак 
эмас. Бу давр одамнинг болалик оламидан чиқиб катталар оламига ўтиш 
даври эканлигини хисобга олиб ўсмир бола билан ота-оналар турли 
мавзуларда, дилкаш суҳбатлар қуришга харакат қилишлари, айрим оилавий 
ишларни режалаштиришда унинг хам фикрини сўраб, маслаҳатлашишга 
харакат қилиш, бола билан кўп гаплашиш лозим.  
         Қанча кўп дилдан  гаплашилса шунчалик боланинг муаммоларини 
билиб олиш мумкин. Болага қилинаётган талаб ёки таъқиқлашлар буйруқ ёки 

ибратли эмас балки дўстона ва  тушунтирувчи оҳангда бўлиши керак. 
Психолог ва педагогларнинг тадқиқотлари шуни кўрсатадики, меҳнат 
ўсмирлик ёшида ўсмир учун ижтимоий фойдали, ижодий, қизиқарли ва 
ўсмирнинг қўлидан келадиган қилиб уюштирилган тақдирдагина тарбиявий 
аҳамиятга эга бўлади. 

